
Seduta tat-28 ta’ Ottubru, 2020
Rikors Kostituzzjonali Numru 46/2019 LM
Silvio Zammit (K.I. numru 454164M)
vs.
L-Avukat Generali

II-Qorti,

Rat ir-rikors kostituzzjonali pprezentat fis-27 ta’ Marzu, 2019, mir-rikorrent
Silvio Zammit (K.l. numru 454164M) [minn issa ’| quddiem “ir-rikorrent”],
kontra l-intimat |-Avukat Generali [minn issa ’| quddiem “l-intimat Avukat

Generali”] li jghid kif gej:
“Jesponi bir-rispett:

1. L-esponenti jinsab akkuZat inter alia b’trading in influence u I-proceduri
kriminali istitwiti kontrih jinsabu pendenti quddiem il-Qorti tal-Magistrati
(Malta) bhala Qorti Istruttorja, presjeduta mill-Magistrat A.M. Grima LL.D.

2. lli dawn il-proceduri tniedu lejn I-ahhar tas-sena 2012 u ghaldagstant ilhom
pendenti ghal aktar minn sitt (6) snin. Sal-lum il-gurnata, il-Prosekuzzjoni
ghadha ma ghalqitx il-provi taghha.

3. llli ghal zmien twil, il-Prosekuzzjoni insistiet fuqg ix-xhieda ta’ persuna li tinsab
barra minn Malta, certa Inge Delfosse. Matul il-kumpilazzjoni surreferita, I-
avukat Dr. Kenneth Grima deher ghan-nom tal-imsemmija Delfosse u nforma |-
Qorti tal-Magistrati li I-patrocinata tieghu ma kinitx ser tixhed fil-kumpilazzjoni
billi kien hemm il-possibilita’ li tinkrimina ruhha bid-depozizzjoni taghha.

4. Illi nonostante dan, f’rinviju wara rinviju, I-Avukat Generali baqa’ jinsisti li tixhed
Inge Delfosse.

5. Illi wara li nzammu diversi seduti minghajr ebda progess, I-esponenti talab li ssir
riferenza kostituzzjonali fejn din I-Onorabbli Qorti giet mitluba :

“tghid jekk il-fatt illi dawn il-proceduri ged jitwalu minhabba li x-xhud Inge
Delfosse, li hi l-unika xhud li fadal tal-Prosekuzzjoni, ma tridx tixhed f'dawn il-
proceduri ghax hemm il-possibilita’ li tinkrimina ruhha u minhabba f'hekk |-
Avukat Generali, ma jistax johrog I-Att tal-Akkuza minghajr ix-xhieda ta’ din ix-
xhud, bil-konsegwenza li din il-kawza ma tistax titkompla u tintemm skont il-ligi,
jilledix id-dritt fundamentali tieghu ghal smigh xieraq a tenur tal-Artikolu 39(1)
tal-Kostituzzjoni u I-Artikolu 6(1) u 6(3) tal-Konvenzjoni Ewropea dwar id-
Drittijiet tal-Bniedem, Kaptiolu 319 tal-Ligijiet ta’ Malta.”

6. i permezz ta’ sentenza moghtija nhar is-26 ta’ April 2018, minn din I-Onorabbli
Qorti, presjeduta mill-Onor. Imhallef Dr. A ; Felice LL.D. gie deciz illi :

Ghar-ragunijiet kollha premessi, il-Qorti, filwaqt li taghmel referenza ghall-fatti
lamentati minn Silvio Zammit fit-talba ghal referenza kostitzzjonali fil-proceduri
fl-ismijiet IlI-Pulizija vs Silvio Zammit li hija pendenti quddiem il-Qorti tal-
Magistrati (Malta) bhala Qorti Istruttorja, senjatament illi gieghed jigi lez id-
dritt fundamentali tieghu ghal smigh xieraq kif protett bl-artikolu 39 tal-
Kostituzzjoni u l-artikolu 6(1) tal-Konvenzjoni Ewropea dwar id-Drittijiet tal-
Bniedem, liema Iment wassal lil dik il-Qorti sabiex fil-11 ta’ Lulju 2016 taghmel I-
ordni ta’ referenza, gieghda tiddikjara illi fil-konfront tal-istess Silvio Zammit
kien hemm vjolazzjoni tal-artikolu 39 tal-Kostituzzjoni ta’ Malta u tal-artikolu
6(1) tal-Konvenzjoni Ewropea ghall-Protezzjoni tad-Drittijiet tal-Bniedem u tal-

Libertajiet Fundamentali, liema ksur ser jibga’ jissussiti sakemm il-prosekuzzjoni
taghmel dak kollu li ghandha taghmel sabiex jew tottjeni d-depozizzjoni ta’ Inge
Delfosse mill-aktar fis possibbli jew taghlaq l-istadju tal-provi taghha fl-atti tal-
kumpilazzjoni fl-ismijiet II-Pulizija vs Silvio Zammit.

Ghalhekk din il-Qorti gieghda tibghat dan il-provvediment flimkien mal-atti lura
lill-Qorti tal-Magistrati (Malta) bhala Qorti Istruttorja sabiex tkompli tisma’ u
tiddeciedi skont kif provdut f'din ir-referenza.

7. llli din is-sentenza giet appellata mill-Avukat Generali, izda permezz ta’ sentenza
moghtija mill-Qorti Kostituzzjonali nhar it-13 ta’ Lulju 2018, I-appell gie michud
u s-sentenza appellata giet ikkonfermata.

8. i kif ordnat mill-Qorti Kostituzzjonali, I-atti reqghu ntbaghtu quddiem il-Qorti
tal-Magistrati sabiex jitkomplew il-proceduri kriminali. Billi |-magistrat
precedentement sedenti gie elevat imhallef, ossia I-Onor. Imhallef Dr. A. G. Vella
LL.D., il-kumpilazzjoni giet assenjata lil magistrat gdid, u cioe’ I-Magistrat Dr. A.
M. Grima LL.D.

9. llli s-sentenza tal-Qorti Kostituzzjonali kkonfermat illi I-esponenti kien u filfatt
ghadu qed ibati ksur tad-dritt fundamentali tieghu ghal smigh xieraq a tenur
tal-Artikolu 39 tal-Kostituzzjoni u tal-Artikolu 6 tal-Konvenzjoni Ewropea tad-
Drittijiet tal-Bniedem u li dan il-ksur ser jibqa’ jissussiti sakemm il-Prosekuzzjoni
tottjeni d-depozizzjoni ta’ Inge Delfosse mill-aktar fis jew taghlaq il-provi
taghha.

10. Illi wara li nghatat s-sentenza tal-Qorti Kostituzzjonali, I-esponenti kien taht
impressjoni li I-Avukat Generali ser jaghraf li din is-sitwazzjoni ma setghetx
titkompla u ghalhekk, fin-nuqqas tax-xhieda ta’ Inge Delfosse, jiddikjara li I-
Prosekuzzjoni ma kellha ebda prova ohra xi tressaq.

11. Illi xejn minn dan ma sehh. L-Avukat Generali baga’ jkaxkar saqajh u ghal xhur
shah, f'seduta wara seduta, ma sar assolutament xejn. Is-sentenza kkonfermata
mill-Qorti tKostituzzjonali tistipula li d-dritt tal-esponenti ghal smigh xieraq gie
lez u ser ikompli jigi lez diment li ma tixhidx Inge Delfosse jew jinghalqu I-provi
tal-Prosekuzzjoni. Madankollu, is-sentenza ma timponi ebda terminu Ili mal-
iskadenza tieghu jinghalqu I-provi tal-Prosekuzzjoni u ghalhekk, I-Avukat
Generali kien kuntent ikompli jippermetti I-ksur tad-dritt fundamentali tal-
esponenti billi l-istess Avukat Generali ma kien ser isofri ebda konsegwenza bil-
kontinwazzjoni ta’ dan il-ksur. Di piu’, il-Qorti tal-Magistrati (Malta) bhala Qorti

Qrati tal-Gustizzja
Pagna 3 minn 23



Rikors Kostituzzjonali Numru 46/2019 LM

Istruttorja hi prekluza milli taghlaq dan Il-istadju tal-provi tal-Prosekuzzjoni billi
I-Ligi ma tahtihiex din il-kompetenza.

12. llli di pivu, fi Frar 2019, I-Avukat Generali holom b’prova ohra nonostante t-
trapass ’l fug minn sitt snin minn meta tniedu dawn il-proceduri, fejn talab li
jittiehed kampjun tal-vuci tal-esponenti sabiex dan jigi kkumparat ma’ recording
li fih allegatament |-esponenti jitkellem ma’ Inge Delfosse.

13. llli fir-rigward ta’ dan ir-recording, li skont il-Prosekuzzjoni sar minn Inge
Delfose, jinghad li I-istess Delfosse ma xeheditx quddiem il-Qorti u konfermat
taht gurament i r-recording sar minn naha taghha. llli di pit, minkejja i I-
esponenti kien oggezzjona ghall-hatra tal-espert sabiex jiehu kampjun tal-vuci
tal-esponenti u jaghmel analizi mar-recording, il-Qorti tal-Magistrati kienet
xorta lagghet it-talba tal-Prosekuzzjoni. llli jinghad ukoll li I-esponenti talab I-
isfilz tar-recording mill-atti stante li kif gja’ gie dikjarat, Inge Delfosse, il-persuna
li allegatament ghamlet ir-recording ma deheritx quddiem il-Qorti sabiex
tikkonferma u tipprezenta seduta stante I-istess recording allegatament
maghmul minnha izda I-Qorti tal-Magistrat cahdet it-talba ghall-isfilz tar-
repert.

14. Illi jinghad ukoll li meta fl-ahhar seduti I-Avukat Generali ghogbu jibghat I-atti
processwali, kienu inhargu I-Artikoli relattivi taht liema l-esponenti ghandu jigi
gudikat, u [-artikli hargu bir-rizerva, izda kuntrarjament ghal dak i
ordinarjament isehh, il-Qorti tal-Magistrati ma qratx l-artikli u minkejja diversi
talbiet li saru mid-difiza tal-esponenti sabiex I-istess artikli jinqaraw, dawn
bagghu gatt ma ngraw.

15. Illi huwa owvju li minhabba dan il-fatt li I-Artikoli ma humiex qeghdin jingraw, I-
esponenti gieghed isofri ksur ta’ smigh ta’ dritt fundamentali tieghu ghal smigh
xieraq fi zmien ragjonevoli. llli jinghad li meta I-Artikoli jingraw, il-Qorti tbiddel
il-vesti taghha minn wahda Istruttorja ghal wahda ta’ Gudikatura Kriminali u
meta I-Qorti tkun fil-vesti ta’ Gudikatura Kriminali, I-Avukat Generali/Pulizija ma
jistghux jitolbu I-hatra ta’ espert.

16. Illi apparti minn hekk, I-Artikoli li ntbaghtu mill-Avukat Generali nghataw
‘b’rizerva’ li jsir I-analizi surreferit. L-esponenti jinsab perpless b’dan billi din it-
tip ta’ kundizzjoni ma tezistix fil-Ligi; jekk I-Avukat Generali jibghat I-Artikoli
sabiex jingraw, u I-persuna akkuzata ma jkollha ebda oggezzjoni li I-kaz jigi
determinat mill-Qorti tal-Magistrati, dawk I-Artikoli jridu jingraw.

17. Illi ghaldagstant huwa evidenti li I-Avukat Generali ma ghandu ebda diffikulta

jZomm lill-esponenti fi stat perpetwu ta’ ksur tad-dritt fundamentali tieghu ghal
smigh xieraq u huwa biss b’ordni diretta ta’ sentenza minn Qorti b’setgha
kostituzzjonali li I-provi tal-Prosekuzzjoni jistghu jinghalqu.

Ghaldagstant u in vista tas-suespost, I-esponenti umilment jitlob lil din I-Onorabbli

Qorti sabiex :

1.

Tiddikjara li I-esponenti sofra ksur tad-dritt fundamentali tieghu ghal smigh xieraq
fi Zmien ragjonevoli a tenur tal-Artikolu 39 tal-Kostituzzjoni u tal-Artikolu 6 tal-
Konvenzjoni Ewropea tad-Drittijiet tal-Bniedem.

Tordna sabiex immedjatament jinghalqu I-provi tal-Prosekuzzjoni fil-kumpilazzjoni
[I-Pulizija (Spettur Yvonne Farrugia) vs. Silvio Zammit pendenti quddiem il-Qorti tal-
Magistrati (Malta) bhala Qorti Istruttorja, presjeduta mill-Magistrat Dr. A. M.
Grima LL.D.

Taghmel dawk I-ordnijiet, tohrog dawk I-atti u taghti dawk id-direttivi li tqis xierqa
sabiex twettagq, jew tizgura t-twettiq tad-dritt ta’ smigh xieraq tal-esponenti.

Bl-ispejjez.”

Rat ir-risposta tal-intimat I-Avukat Generali pprezentata fis-16 ta’ April, 2019,

fejn wiegeb kif gej:

“Jesponi bir-rispett :

i I-ilment tar-rikorrent huwa mibni fuq allegata lezjoni tad-dritt ghal smigh xieraq
kif protett permezz tal-Artikolu 39 tal-Kostituzzjoni ta’ Malta u I-Artikolu 6 tal-
Konvenzjoni Ewropea billi, fi kliem ir-rikorrenti, “huwa ovvju li minhabba dan il-fatt
li I-Artikoli ma humiex geghdin jingraw, l-esponenti gieghed isofri ksur ta’ smigh
ta’ dritt fundamentali tieghu ghal smigh xieraq fi zmien ragjonevoli. llli jinghad li
meta I-Artikoli jingraw, il-Qorti tbiddel il-vesti taghha minn wahda Istruttorja ghal
wahda ta’ Gudikatura Kriminali u meta |-Qorti tkun fil-vesti ta’ Gudikatura
Kriminali, I-Avukat Generali/Pulizija ma jistghux jitolbu I-hatra ta’ espert.”

lli I-esponenti jikkontesta I-allegazzjonijiet u I-pretensjonijiet tar-rikorrenti stante
illi huma infondati fil-fatt u fid-dritt ghar-ragunijiet segwenti :

1. llli preliminarjament in kwantu I-lanjanza tar-rikorrenti hija mibnija fuq
allegata lezjoni ta’ dritt ghal smigh xieraq naxxenti minn dewmien tal-
proceduri, I-esponenti jirrileva li r-rikorrenti diga’ talab referenza kostituzzjonali
dwar dina I|-kwistjoni fl-ismijiet «ll-Pulizija vs Silvio Zammit» (referenza
kostituzzjonali numru 71/2016) li nqatghet finalment mill-Qorti Kostituzzjonali
fit-13 ta’ Lulju 2018 liema kawza hija llum res judicata u r-rikorrenti ghalhekk
ma jistax jerga’ jirriproponi l-istess ilment quddiem dina I-Onorabbli Qorti
tramite I-proceduri odjerni.

2. llli minghajr pregudizzju ghas-suespost u fil-mertu, I-esponenti jissottometti li I-
Artikolu 39 (1) tal-Kostituzzjoni ta” Malta jipprovdi li sabiex jigi garantit id-dritt
ghal smigh xieraq, is-smigh ghandu jsir fi zmien ragonevoli, quddiem Qorti
indipendenti u imparzjali mwaqqfa bil-ligi. L-Artikolu 6 tal-Konvenzjoni
Ewropea jmur oltre meta jipprovdi li s-smigh ghandu jkun pubbliku u ghandu
jkun quddiem tribunal indipendenti u imparzjali imwaqqaf bil-ligi. L-esponenti
jirrileva illi ma sar xejn matul I-andament tal-kumpilazzjoni li b’xi mod seta’
jincidi fuq id-dritt ta’ process gust tar-rikorrenti.

Il-fatt fih innifsu li I-kumpilazzjoni inbdiet sitt snin ilu ma jfissirx b’dashekk li
hemm dewmien ingustifikat. Tabilhaqq hija gurisprudenza kostanti u stabbilita
li I-irragonevolezza taz-Zmien m’ghandux jigi determinat fl-astratt jew min-
numru ta’ snin li tkun damet ghaddejja procedura gudizzjarja, imma dan
ghandu jitqies fid-dawl tac-cirkostanzi partikolari tal-kaz i jkun.

i proprju fil-kaz tallum jekk dina I-Onorabbli Qorti ssib li kien hemm xi
dewmien tali dewmien ma jistax jitgies i huwa wiehed kapricéjuz jew
irragonevoli. Illi jekk wiehed jifli il-process tal-kumpilazzjoni jirrizulta li I-Qorti
tal-Magistrati (Malta) bhala Qorti Istruttorja gieghdha tiehu hsieb li tmexxi I-
kawza b’diligenza u bi speditezza. llli jekk wiehed jikkunsidra li fis-sitt snin li ilha
ghaddejja I-kawza I-kaz kien jinvolvi numru konsiderevoli ta’ xhieda li kellhom
jigu minn barra minn Malta sabiex jixhdu f'dan il-kaz li fin-natura tieghu huwa
wiehed ta’ kumplessita gholja. In fatti, mill-verbali ezebiti jirrizulta li xehdu
numru kbir ta’ persuni matul dina |-kumpilazzjoni fosthom nies li huma
impjegati ma’ istituzzjonijiet Ewropej u li jirrisjedu barra minn Malta kif ukoll
kien hemm numru ta’ esperti li gew mahtura. Kemm in-numru ta’ xhieda u
kemm in-necessita li jinhatru esperti juri li I-kaz kien wiehed kumpless. L-
esponenti jaghmel riferenza ghas-sentenza fl-ismijiet Andrew Ellul Sullivan et
vs Avukat Generali et deciza mill-Qorti Kostituzzjonali fit-18 ta’ Gunju 2008
fejn gie osservat illi kawza titgies bhala wahda kumplessa u kumplikata

minhabba fost I-ohrajn il-“volume of evidence, number of defendants or
charges, the need to obtain expert evidence or evidence from abroad or the
complexity of the legal issues involved”. Ghalhekk, darba li gie affermat li I-kaz
kien wiehed ta’ kumplessita gholja, isegwi li certu approfondiment kien bil-wisq
gustifikat. Illi madankollu tenut kont ta’ tali kumplessita xorta wahda ma jistax
jinghad li I-kawza gieghdha tiehu zmien irragonevoli sabiex tigi konkluza. Illi
huwa minnu li I-Onorabbli Qorti Kostituzzjonali diga ravvizat dewmien
irragonevoli madanakollu dan lanqas ifisser li gialadarba xhud ghamel I-almu
tieghu sabiex ma jixhidx fil-proceduri tal-kumpilazzjoni allura xhieda ohra, u
cioe’ I-hatra ta’ espert, liema hatra hija necessarja bhala prova, ma tingibx. Illi
wiehed irid ukoll izomm quddiem ghajnejh li I-Prosekuzzjoni hija marbuta li
ttella’ kull prova kemm favur kif ukoll kontra I-imputat u li certament li azzjoni
ta’ natura kostituzzjonali ma hijiex intiza sabiex I-imputat jittenta tramite tali
proceduri jorbot idejn il-Prosekuzzjoni u jitlob li jinghalqu I-provi minkejja Ii jkun
hemm xhieda illi I-Prosekuzzjoni hija fid-dmir li ttella’ illi, del resto ghal
ragunijiet li ma humiex attribwibbli lill-Prosekuzzjoni (f'dan il-kaz xhud rilevanti
jidher li ma tridx tixhed fil-pendenza ta’ proceduri investigattivi barra minn
Malta), ma jkunx xehed.

Ili huwa rilevanti ukoll illi f'dan il-kaz huwa I-akkuzat stess li gieghed jikkaguna
d-dewmien billi sahansitra joggezzjona ghall-hatra ta’ espert tal-gharfien tal-
vuci meta huwa manifest illi qorti istruttorja hija pjenament intitolata skont il-
Kodici Kriminali li tordna li tingieb quddiemha tali prova.

Illi ghal dak li jirrigwarda I-aspett tar-ragonevolezza fit-tmexxija ‘I quddiem tal-
kawzi, il-Qorti Ewropea dejjem irritenit illi « reasonableness ... must be
assessed in each case according to the particular circumstances ... The Court
has, for this purpose, had regard, inter alia, to the complexity of the case, and
to the conduct of both the applicant and the competent authorities ... » (ara
Buchholz v. Germany — applikazzjoni numru 7759/77 deciza fis-6 ta’ Mejju
1981). llli hu accettat illi ma hemm I-ebda ‘time limit’ li Qorti trid bilfors
tosserva fil-kors tal-proceduri quddiemha taht piena tal-gheluq tal-proceduri u
dan ukoll ghax altrimenti l-interessi tal-gusitizzja jigu pregudikati minhabba
ghagdgla zejda u inkonsulta.

Kemm hu hekk, fil-kawza Ciricosta u Viola v. Italy maqtugha mill-Qorti
Ewropea tad-Drittijiet tal-Bniedem fl-4 ta’ Dicembru 1995, kien gie deciz li
kawza civili li sahansitra kienet ghadha ma gietx maqtugha minhabba sensiela

twila ta’ differimenti u li kienet ilha pendenti ghal aktar minn hmistax-il sena
ma kinitx bi ksur tal-artikolu 6 tal-Konvenzjoni Ewropea.

Taht dan il-profil, mal-moghdija taz-zmien il-Kummissjoni u I-Qorti Ewropea
stabbilew certu fatturi li ghandhom jigu megqjusa biex jigi determinat jekk kienx
hemm dewmien irragonevoli jew le. Dawn il-fatturi jinkludu : - (a) in-natura
u/jew komplessita tal-kaz inkwistjoni ; (b) I-imgiba processwali tal-partijiet fil-
kawza; u (¢) il-mod kif dawk il-proceduri gew trattati u kondotti mill-awtorita
gudizzjarja stess. Dawn il-kriterji gew applikati wkoll mill-Qrati taghna (ara
Francis Said vs Avukat Generali deciza mill-Qorti Kostituzzjonali fit-12 ta’ Frar
2010 u Nazzareno sive Reno Zarb vs Avukat Generali deéiza mill-Qorti
Kostituzzjonali fil-31 ta’ Ottubru 2003).

Illi certament li sabiex dina I-Onorabbli Qorti tkun tista’ tikkunsidra t-talba tar-
rikorrenti, jinkombi fuq Il-istess rikorrenti li jipprova illi mhux biss il-kaz tieghu
ged idum pendenti izda li tali dewmien huwa intiz sabiex jizvantaggjah fit-
tgawdija tad-drittijiet tieghu skont il-Ligi.

Di piu, wara li mill-kumpilazzjoni kontra r-rikorret diga saret referenza dwar
dewmien, ir-rikorrent f'din il-kawza jista’ jressaq biss lanjanzi li jsegwu d-
decizjoni ta’ dik ir-refernza ghax altrimenti jkun hemm dupplikazzjoni tal-istess
ilmenti u proceduri.

i in vista tas-suespost ma hemm l-ebda ksur tad-dritt ghal smigh xieraq kif
protett mill-Artikolu 39 tal-Kostituzzjoni ta’ Malta u mill-Artikolu 6 tal-
Konvenzjoni Ewropea.

3. Salv eccezzjonijiet ulterjuri.

4. Bl-ispejjez kontra r-rikorrenti.”

llli permezz tas-sentenza in parte tal-15 ta’ Novembru, 2019, din il-Qorti
ddecidiet billi cahdet I-ewwel eccezzjoni preliminari mressga mill-intimat |-
Avukat Generali, filwaqt li ordnat il-prosegwiment tal-kawza bis-smigh tal-

provi dwar il-mertu.

Rat I-atti kollha tal-kawza.

Rat id-dokumenti li gew esebiti in atti.
Semghet ix-xhieda prodotti mill-partijiet.

Rat in-nota ta’ sottomissjonijiet tar-rikorrent.

Rat il-verbal tal-udjenza tad-19 ta’ Gunju, 2020, fejn il-kawza thalliet ghas-

sentenza, li gieghda tinghata llum.

Il-kwistjoni bejn il-partijiet

Ir-rikors odjern isegwi decizjoni moghtija fit-13 ta’ Lulju, 2018 mill-Qorti
Kostituzzjonali li kkonfermat decizjoni moghtija mill-Prim’Awla tal-Qorti Civili
(Gurisdizzjoni Kostituzzjonali) tas-26 ta’ April, 2018, fejn gie kkonfermat li gie
miksur I-jedd tar-rikorrent ghal smigh xieraq kif protett bl-artikolu 39 tal-
Kostituzzjoni ta’ Malta [minn issa ’| quddiem “il-Kostituzzjoni”] u bl-Artikoli
6(1) u (3) tal-Konvenzjoni Ewropea ghall-Protezzjoni tad-Drittijiet tal-Bniedem

u tal-Libertajiet Fondamentali [minn issa’l guddiem “il-Konvenzjoni”].

Ir-rikorrent jinsab akkuzat bi trading in influence u bhalissa hemm proceduri
pendenti fil-konfront tieghu quddiem il-Qorti tal-Magistrati (Malta) bhala
Qorti Istruttorja [minn issa ‘I quddiem “il-Qorti tal-Magistrati”]. F'dawn il-
proceduri, li ilhom li bdew aktar minn sitt snin, I-intimat |-Avukat Generali
gieghed jinsisti ghax-xhieda ta’ certa Inge Delfosse, li tghix barra minn Malta, u
li rrifjutat li tigi Malta sabiex taghti d-depozizzjoni taghha fil-pro¢eduri mibdija
kontra r-rikorrent minhabba I-biza’ li jekk taghmel dan tista’ tinkrimina ruhha.

Minkejja dan, I-intimat I-Avukat Generali talab ghadd ta’ rinviji minhabba I-

insistenza tieghu sabiex Delfosse tixhed fl-imsemmija proceduri.

Kien ghalhekk li r-rikorrent ressaq |-ewwel ilment kostituzzjonali tieghu fejn
isostni li gieghed isofri minn ksur tad-dritt fundamentali tieghu ghal smigh
xieraq, u dan in vista tal-fatt li ladarba Inge Delfosse ghadha ged tirrifjuta i
tixhed quddiem il-Qorti tal-Magistrati, il-proc¢eduri kriminali fil-konfront tieghu
ma jistghux jigu fi tmiemhom. II-Prim’Awla tal-Qorti Civili (Gurisdizzjoni
Kostituzzjonali) b’sentenza tas-26 ta’ April, 2018, iddecidiet li gieghed jigi lez
id-dritt tar-rikorrent ghal smigh xieraq kif protett bl-artikolu 39 tal-
Kostituzzjoni u bl-Artikolu 6(1) tal-Konvenzjoni, liema ksur ser jibga’ jissussisti
sakemm il-Prosekuzzjoni taghmel dak li ghandha taghmel sabiex jew tassigura
li Inge Delfosse titressaq quddiem il-Qorti tal-Magistrati sabiex taghti x-xhieda
taghha, jew inkella taghlaq il-provi taghha fil-kumpilazzjoni li gieghda ssir fil-
konfront tar-rikorrent. Din id-decizjoni giet ikkonfermata mill-Qorti
Kostituzzjonali b’decizjoni tat-13 ta’ Lulju, 2018, imma minkejja dan l|-intimat
Avukat Generali m’ghamilx dak li kellu jaghmel sabiex jigi osservat dak li gie
ordnat mill-Qorti Kostituzzjonali u jara |i d-drittijiet tar-rikorrent ma jibgghux
jigu miksura. Peress li I-Qorti Kostituzzjonali ma imponiet I-ebda terminu fuq il-
Prosekuzzjoni sabiex taghlaq il-provi taghha, I-intimat I-Avukat Generali baga’
m’ghamel xejn sabiex jassigura li l-istadju tal-provi tal-Prosekuzzjoni jinghalaq
billi l-istess Avukat Generali ma kien ser isofri ebda konsegwenza bil-
kontinwazzjoni tal-imsemmi ksur tad-drittijiet fundamentali tar-rikorrent.
Barra minn hekk fi Frar tal-2019 I-intimat I-Avukat Generali talab li ssir prova
bit-tehid ta’ kampjun tal-vuci tar-rikorrent sabiex dan jitgabbel mar-recording

fejn allegatament ir-rikorrent jinstema’ jitkellem ma’ Inge Delfosse. Ir-
rikorrent gieghed jilmenta wkoll ghax minkejja li I-intimat I-Avukat Generali
hareg |-Artikoli li abbazi taghhom ir-rikorrent ghad irid jigi ggudikat, dawn
hargu b’rizerva |i jittiehed il-kampjun tal-vuci. Ir-rikorrent jghid |i dawn I-
Artikoli bagghu ma ngrawx mill-Magistrat sedenti fil-Qorti tal-Magistrati, u
ghalhekk din il-Qorti ghadha ma bidlitx il-vesti taghha ghal wahda ta’
Gudikatura Kriminali, bil-konsegwenza li dik il-Qorti ghadha mhix adita bl-
awtorita li tordna lill-Avukat Generali jaghlaq il-provi tieghu. Huwa in vista ta’
dan li r-rikorrent gieghed jitlob lil din il-Qorti tiddikjara li huwa ghadu qieghed
isofri minn ksur tad-dritt fundamentali tieghu ghal smigh xierag a tenur tal-
artikolu 39 tal-Kostituzzjoni u I|-Artikolu 6 tal-Konvenzjoni, u gieghed jitlob
ukoll li I-Qorti tordna li immedjatament jinghalqu I-provi tal-Prosekuzzjoni fil-
kumpilazzjoni pendenti quddiem il-Qorti tal-Magistrati, flimkien ma’ dawk I-
ordnijiet, atti u direttivi necessarji sabiex id-dritt ghal smigh xieraq tar-

rikorrent jigi mhares.

Min-naha tieghu l-intimat |-Avukat Generali wiegeb li sa fejn I-ilment tar-
rikorrent huwa mibni fuq allegat ksur tad-dritt tieghu ghal smigh xieraq
naxxenti minn dewmien fl-gheluq tal-proceduri kriminali fil-konfront tieghu, ir-
rikorrent diga kiseb referenza kostituzzjonali, liema talba ghaddiet in gudikat
permezz tas-sentenza tal-Qorti Kostituzzjonali tat-13 ta’ Lulju, 2018. Din I-
ewwel eccezzjoni giet deciza minn din il-Qorti fejn permezz ta’ sentenza in
parte moghtija fil-15 ta’ Novembru, 2019, cahdet tali e¢¢ezzjoni u ordnat il-
prosegwiment tal-kawza bis-smigh tal-provi dwar il-mertu. L-intimat I-Avukat

Generali jikkontesta I-mertu billi jissottometti li fil-proceduri tal-kumpilazzjoni

ma kien hemm l|-ebda dewmien mhux gustifikat. Jissottometti li skont il-
gurisprudenza kostanti u stabbilita kwistjoni ta’ dewmien mhux ragonevoli
kellha titgies fid-dawl tac-cirkostanzi partikolari tal-kaz. Fil-kaz odjern il-
process tal-kumpilazzjoni kien juri li [-Qorti tal-Magistrati kienet qieghda
tmexxi |-proceduri b’diligenza u bi speditezza. Jghid li I-pro¢eduri nnifishom
kienu ta’ kumplessita gholja fejn kien hemm numru konsiderevoli ta’ xhieda li
gew minn barra minn Malta sabiex jixhdu, kif ukoll gamet il-htiega li jinhatru
diversi esperti. In sostenn ta’ dan l|-argument tieghu, l-intimat [|-Avukat
Generali ji¢cita dak li galet il-Qorti Kostituzzjonali fis-sentenza taghha tat-18
ta’ Gunju, 2008, fl-ismijiet Andrew Ellul Sullivan et vs. Avukat Generali et. L-
intimat |-Avukat Generali jissottometti li I-fatt li I-Qorti Kostituzzjonali sabet li
kien hemm dewmien irragonevoli fil-proceduri, dan ma kienx ifisser li
galadarba xhud kien ghamel minn kollox sabiex ma jixhidx, xhieda ohra, anzi I-
hatra ta’ espert bhala prova ma tingibx ukoll, ghaliex azzjoni ta’ natura
kostituzzjonali ma kinitx intiza sabiex imputat permezz taghha jorbot idejn il-
Prosekuzzjoni. Jallega |i fil-kaz odjern kien proprju r-rikorrenti li kien qed
jikkawza d-dewmien billi joggezzjona ghall-hatra ta’ espert tal-gharfien tal-vuci
u hawnhekk I-intimat I-Avukat Generali ji¢cita dak li galet il-Qorti Ewropea fid-
decizjoni taghha tas-6 ta’ Mejju, 1981, fl-ismijiet Buchholz v. Germany,
applikazzjoni 7759/77, u dik tal-4 ta’ Dicembru, 1995, fl-ismijiet Ciricosta u
Viola v. Italy. lI-Kummissjoni u |-Qorti Ewropea kienu stabbilew is-segwenti
fatturi li ghandhom jigu meqjusa fejn hemm kwistjoni ta’ dewmien
irragonevoli: (a) in-natura u/jew komplessita tal-kaz inkwistjoni; (b) I-imgiba
processwali tal-partijiet fil-kawza; u (¢) il-mod kif dawk il-proceduri gew

trattati u kondotti mill-awtorita gudizzjarja. Jghid |i dawn il-kriterji gew

Qrati tal-Gustizzja
Pagna 12 minn 23



Rikors Kostituzzjonali Numru 46/2019 LM

adottati sahansitra mill-Qrati taghna, b’dana li r-rikorrent kellu wkoll juri li d-
dewmien kien ged ixekklu fit-tgawdija tad-drittijiet tieghu skont il-ligi. Fl-ahhar
nett l-intimat I-Avukat Generali jsostni |i stante li diga saret referenza fir-
rigward tad-dewmien tal-proceduri, ir-rikorrent seta’ biss iressaq lanjanzi dwar

dak li segwa d-decizjoni ta’ dik ir-referenza.

Provi u rizultanzi

Permezz ta’ nota tat-8 ta’ Mejju, 2019, |-intimat Avukat Generali pprezenta
vera kopja tas-sentenza tal-Qorti Kostituzzjonali tat-13 ta’ Lulju, 2018, fl-
ismijiet Il-Pulizija vs. Silvio Zammit.? Permezz ta’ nota tas-27 ta’ Mejju, 2019,
ir-rikorrent ipprezenta vera kopja tal-verbali tal-kumpilazzjoni fl-ismijiet Il-
Pulizija (Spettur Yvonne Farrugia) vs. Silvio Zammit mis-26 ta’ Lulju, 2018
sad-9 ta’ Mejju, 2019, u cjoé fi stadju wara li kienet inghatat is-sentenza tal-

Qorti Kostituzzjonali tat-13 ta’ Lulju, 2018.3

Wagqt l-udjenza tas-27 ta’ Mejju, 2019, xehed I-Avukat Edward Gatt*, li gal li
huwa qieghed jassisti lir-rikorrent fil-pro¢eduri penali pendenti quddiem il-
Qorti tal-Magistrati. Ix-xhud spjega |i wara |i nghatat decizjoni mill-Qorti
Kostituzzjonali fit-13 ta’ Lulju, 2018, fejn gie stabbilit li kien hemm lezjoni tad-
dritt fundamentali tar-rikorrent minhabba dewmien esagerat, |-atti ntbaghtu
lura quddiem il-Qorti tal-Magistrati, li kellha taghti rimedju ghall-ksur soffert

mir-rikorrent. Ix-xhud kompla jghid li filwaqt li I-Prosekuzzjoni kienet ressget

1A fol. 16 tal-process.
2 A fol. 18 tal-process.
3 Afol. 31 et seq. tal-process.
4 A fol. 54 tal-process.

ix-xhieda kollha taghha, kien ghad fadal li tiddeponi xhud, ¢erta Inge Delfosse,
li tghix barra u li gieghda tirrifjuta li tidher quddiem il-Qrati Maltin sabiex
taghti d-depozizzjoni taghha. Ix-xhud qal li s-sentenza tal-Qorti Kostituzzjonali
tghid car li I-Prosekuzzjoni ghandha jew tiddikjara li m’ghandhiex izjed xhieda
xi tressaq, jew inkella ghandha tassigura li tingieb din Inge Delfosse sabiex
tixhed. Minkejja din id-decizjoni tal-Qorti Kostituzzjonali, il-Prosekuzzjoni
baqgghet la gabet lil Inge Delfosse tixhed, u langas ma ddikjarat li kienet ser
taghlaq il-provi taghha. lJirrizulta li |-Prosekuzzjoni f'dan il-kaz bagghet ma
hadet |-ebda wahda minn dawn it-toroq proposti lilha, u ghal perijodu ta’
Zzmien sakemm l-attur intavola |-proceduri odjerni, I-Avukat Generali baga’
jitlob rinviju wara l-iehor sakemm ma baqax jinsisti fuq ix-xhieda ta’ Inge
Delfosse, izda talab ghall-voice recognition method sabiex it-telefonata i
allegatament ir-rikorrent kellu ma’ Inge Delfosse tigi ezaminata minn espert
tekniku. Ix-xhud kompla jghid li barra minn hekk, I-Avukat Generali baghat |-
Artikoli tieghu li abbazi taghhom ghandu jigi ggudikat ir-rikorrent, u malli
ntbaghtu dawn I-Artikoli, il-Qorti tal-Magistrati ma baqghetx Qorti Istruttorja
izda nbidlet fQorti ta’ Gudikatura Kriminali. Ix-xhud gal li I-Magistrat sedenti
ma qratx |-Artikoli inkwistjoni sabiex b’hekk hija bagghet Qorti Istruttorja u ma
nbidlitx fQorti ta’ Gudikatura Kriminali. Dan wassal biex il-Qorti m’ghandhiex
[-awtorita li titlob lill-Prosekuzzjoni taghlaq il-provi taghha jew tiddikjara li

dawn il-provi huma maghluga.® Ix-xhud qal |i gie pprezentat r-rikors odjern

> Fi kliem ix-xhud, “I-Artikoli ma jistghux jintbaghtu mill-Avukat Generali u jibgghu fil-process gisu ma gara xejn. Il-Qorti
konsapevoli li kif tagrahom ha tikkonverti ruhha imbaghad tkun tista’ taghmel dak li qaltilha |-Qorti tal-Appell
Kostituzzjonali, bagghet ma grathomx u allura r-rikorrent jinsab f’sitwazzjoni fejn minhabba I-agir tal-Qorti, il-qorti zammet
lilha nnifisha bhala Qorti Istruttorja biex ma tkunx tista’ taghlaq il-provi u dak ordnat mill-Qorti tal-Appell Kostituzzjonali
bgajna f'limbu li ma jistax isir.”

ghax ma sarx il-gari tal-Artikoli mill-Qorti tal-Magistrati u ghalhekk il-Qorti

bagghet ma gietx konvertita fQorti ta’ Gudikatura Kriminali.

Wagqt l-udjenza tat-28 ta’ Gunju, 2019, rega’ xehed Dr Edward Gatt®, i
kkonferma li I-Artikoli saru b’rizerva, u li I-espert tal-vuci nhatar mill-Qorti tal-
Magistrati bhala Qorti Istruttorja. Ix-xhud ikkonferma wkoll li dan |-espert

ghadu ma espletax |-inkarigu tieghu.

Wagqt l-istess udjenza xehdet ukoll |-Ispettur Yvonne Farrugia’, li galet li wara
li ghamlet il-verifiki taghha, kien irrizultalha li in segwitu ghad-decizjoni
moghtija mill-Qorti Kostituzzjonali, kienet saret pressjoni fuq I-Avukat Generali
sabiex jiehu decizjoni finali fir-rigward tax-xhud Inge Delfosse, u kienet saret
talba ghall-European Investigation Order sabiex din il-persuna taghti d-
depozizzjoni taghha. Ix-xhud qalet li minkejja li kienet saret talba ghal
assistenza reciproka fir-rigward tax-xhieda li ghandha tinghata minn din ix-
xhud, din bagghet ma xehditx, u ghalhekk I-uffi¢¢ju tal-Avukat Generali ma
bagax jinsisti ghal din ix-xhud, u minflok hareg l-artikoli bir-rizerva li jintalab

espert fil-voice recognition.

Wagqt l-istess udjenza xehdet ukoll Maria Ruth Ciantar®, Deputat Registratur
tal-Qorti tal-Magistrati, li galet li meta deputat registratur jircievi |-process bl-
Artikoli, wahda mill-kopji tintbaghat lill-Ispettur li jkun qgieghed imexxi I-
Prosekuzzjoni, filwaqt li I-kopja |-ohra tiddahhal fil-process u jigi mgharraf biha

[-Magistrat sedenti.

6 A fol. 62 tal-process.
7 A fol. 64 tal-process.
8 A fol. 70 tal-process.

Wagqt l-udjenza tas-7 ta’ Frar, 2020, xehed |-Avukat Martin Bajada® i spjega li
huwa kien gie mahtur bhala espert mill-Qorti tal-Magistrati bhala Qorti
Istruttorja sabiex jaghmel voice recognition billi jiehu kampjun tal-lehen tar-
rikorrent u jgabblu ma’ dak rekordjat fug CD esebit fl-atti tal-kumpilazzjoni.
Hekk kif iffissa seduta, huwa kien gie mgharraf mill-Av. Edward Gatt li r-
rikorrent kien rikoverat fl-Isptar. Meta ffissa t-tieni seduta, |-Av. Edward Gatt
din id-darba nfurmah li kienet saret referenza kostituzzjonali u |-Magistrat
kienet talbet sabiex jaghmel notamenti ta’ dak li gara u jipprezenta r-rapport
tieghu abbazi ta’ dawk in-notamenti. Iddikjara li ma kienx hemm rifjut min-

naha tar-rikorrent li jaghti I-kampjun tal-lehen.

Wagqt l-udjenza tad-19 ta’ Gunju, 2020, xehdet in kontroezami I-Ispettur
Yvonne Farrugia. Ix-xhud irrilevat li |-Artikoli kienu ntbaghtu mill-intimat I-
Avukat Generali f'Jannar tas-sena 2019 u dawn ma nqrawx minhabba r-rizerva
li kienet saret ai termini tal-ligi. Din ir-rizerva kienet sabiex qabel il-Qorti tal-
Magistrati tikkonverti ruhha ghal Qorti ta’ Gudikatura Kriminali, kellu jinhatar

espert tal-vuci u jipprezenta r-rapport tieghu wara li jespleta |-inkarigu tieghu.

Konsiderazzjonijiet ta’ din il-Qorti

Din il-Qorti gieghda tintalab mir-rikorrent sabiex tiddikjara li gie miksur id-dritt
fundamentali tieghu ghal smigh xieraq fi zmien ragjonevoli a tenur tal-artikolu
39 tal-Kostituzzjoni u tal-Artikolu 6 tal-Konvenzjoni u sabiex b’hekk tordna li

minnufih jinghalqu I-provi tal-Prosekuzzjoni fil-kumpilazzjoni fl-ismijiet Il-

9 A fol. 90 tal-process.

Pulizija (Spettur Yvonne Farrugia) vs. Silvio Zammit li gieghda tinstema’
quddiem il-Qorti tal-Magistrati, filwaqt li tohrog dawk l-ordnijiet, atti u
direttivi li tikkonsidra xierga jew b’xi mod iehor tizgura li jigi mhares id-dritt
tieghu ghal smigh xieraq. Ir-rikorrent isostni |li ghalkemm wara referenza
kostituzzjonali, din il-Qorti, kif preseduta mill-Onor. Imhallef Dott. A. Felice,
b’sentenza tas-26 ta’ April, 2018, fl-ismijiet ll-Pulizija vs. Silvio Zammit'°,
liema sentenza giet ikkonfermata mill-Qorti Kostituzzjonali fit-13 ta’ Lulju,
2018, iddikjarat li fil-konfront ta’ Silvio Zammit kien hemm vjolazzjoni tad-
dritt fundamentali tieghu ghal smigh xieraq kif protett bl-artikolu 39 ta’
Kostituzzjoni u bl-Artikolu 6 tal-Konvenzjoni, liema ksur kien ser jibga’
jissussisti sakemm il-Prosekuzzjoni tottjeni d-depozizzjoni ta’ Inge Delfosse
mill-aktar fis possibbli jew taghlaq l-istadju tal-provi taghha, il-Prosekuzzjoni
bagghet ma ghamlet xejn minn dan. Li gara kien proprju li I-Avukat Generali
sab li kellu prova ohra x’jaghmel meta talab li jittiehed kampjun tal-vuci tar-
rikorrent sabiex isir paragun ma’ dak |i kien jirrizulta f'recording fejn

allegatament huwa kien ged jitkellem ma’ Inge Delfosse.

L-intimat |-Avukat Generali jilga’ billi jissottometti li I-proceduri tal-
kumpilazzjoni |i geghdin jinstemghu mill-Qorti tal-Magistrati huma ta’
kumplessita gholja fejn kien hemm numru kbir ta’ xhieda, sahansitra wkoll
impjegati ta’ istituzzjonijiet Ewropej u li jirrisiedu barra minn Malta. Kienet
ukoll gamet il-htiega tal-hatra ta’ diversi esperti. Mehud inkonsiderazzjoni dan
kollu, l-intimat |-Avukat Generali jsostni li ma setax jinghad li |-pro¢eduri

geghdin jiehdu zmien irragonevoli sabiex jinghalqu. Jirrileva li kien proprju r-

10 Rik. nru. 71/16AF.
11 Ara kopja a fol. 18 tal-process.

rikorrent li kien ged iwassal ghad-dewmien ilmentat peress li huwa kien

oggezzjona ghall-hatra ta’ espert tal-gharfien tal-vuci.

Min-naha tieghu r-rikorrent fir-rikors tieghu jirrileva li huwa kien mhux biss
oggezzjona ghall-hatra tal-espert imsemmi, imma anki talab |[-isfilz tar-
recording mill-atti peress li Inge Delfosse, |li hija |-persuna li ghamlet dan ir-
recording, ma dehritx waqt il-proceduri tal-kumpilazzjoni inkwistjoni sabiex
tipprezenta u tikkonferma dan ir-recording taghha. IlI-Qorti tal-Magistrati

cahdet iz-zewg talbiet tieghu.

[I-Qorti tirrileva li I-ilment kostituzzjonali hawnhekk jirrigwarda n-nuqqas ta’
smigh xierag minhabba t-tul ta’ zmien li qeghdin jiehdu I-pro¢eduri tal-
kumpilazzjoni u ghalhekk ma tarax li ghandha tidhol fil-mertu tal-hatra tal-
espert u tal-isfilz o meno tar-recording imsemmi. Tghid li dawn ghandhom jigu
kkonsidrati biss fil-parametri tal-ilment imressag mir-rikorrent taz-zmien
irragonevoli li geghdin jiehdu dawk il-proc¢eduri li qed iwassal ghal ksur tad-

dritt tieghu ghal smigh xieraq fi zmien ragonevoli.

[I-Qorti tosserva li wara s-sentenza tal-Qorti Kostituzzjonali, saru mhux inqas
minn sittax-il seduta bejn is-26 ta’ Lulju, 2018, u d-9 ta’ Mejju, 2019, quddiem
il-Qorti tal-Magistrati fejn l-intimat |-Avukat Generali baga’ ma deherx,
ghalkemm kien anki sahansitra sollec¢itat minn dik il-Qorti biex jidher. Fis-
sentenza in parte li nghatat minn din il-Qorti fil-15 ta’ Novembru, 2019, hija
diga kienet esprimiet ruhha dwar in-nuqqgas assolut da parti tal-intimat I-
Avukat Generali li jottempora ruhu ma’ dak li gie misjub minn din il-Qorti, kif

diversament ippreseduta, u li gie kkonfermat mill-Qorti Kostituzzjonali fit-13

ta’ Lulju, 2018. Din il-Qorti ma tistax ma tiddeplorax dan l-agir tal-Avukat
Generali meta mhux biss injora I-ordni ta din il-Qorti, hekk kif diversament
preseduta, sabiex jottjeni x-xhieda ta’ Inge Delfosse mill-aktar fis possibbli u
fin-nuqqgas jaghlaq il-provi tieghu, imma sahansitra wkoll is-sollecitazzjoni tal-
Qorti tal-Magistrati sabiex jibghat I-Artikoli jew l-att tal-akkuza'? u anki jidher
seduta stante.r® Dan filwaqt li ma jidhirx li I-pro¢eduri b’xi mod imxew il
qguddiem lejn I-ghelug taghhom. 1lI-Qorti hawnhekk tirrileva li t-talba ghall-
hatra ta’ espert setghet saret mill-ewwel wara |i |-Qorti Kostituzzjonali

kkonfermat |-ordni moghtija minn din il-Qorti kif diversament preseduta.

L-intimat I-Avukat Generali jsemmi tliet fatturi li I-Qorti Ewropea tikkunsidra li
ghandhom jigu mistharrga meta pprezentata b’ilment dwar id-dewmien
irragonevoli ta’ proceduri gudizzjarji, liema tliet fatturi llum gew adottati wkoll
mill-Qrati taghna. Jinsisti li kienet proprju n-natura kumplessa tal-proceduri
guddiem il-Qorti tal-Magistrati li tat lok ghal kumpilazzjoni li sal-lum
sahansitra tmien snin wara, ghadha pendenti. Kif diga nghad, |-ezami ta’ din il-
Qorti huwa limitat ghall-perijodu sussegwenti ghad-decizjoni tal-Qorti
Kostituzzjonali tat-13 ta’ Lulju, 2018, u tirrileva li ma jirrizultax li I-argument
tal-intimat |-Avukat Generali jista’ japplika wkoll ghal dan il-perijodu. Mill-
verbali tal-Qorti tal-Magistrati ma jirrizultax li kien ghad baga’ xi xhieda li
kellhom jinstemghu u langas dokumenti jew oggetti ohra li kellhom jigu
pprezentati. Jirrizulta biss li nghata inkarigu lill-Avukat Martin Bajada li ma

setax jigi espletat peress li r-rikorrent iddikjara li mhux lest li jaghti kampjun

12 Ara verbal tas-seduta 15.11.18 a fol. 37 tal-process u dak tal-11.04.19 a fol. 50 tal-process.
13 Ara verbal tas-seduta 24.01.19 a fol. 40 tal-process.

tal-vuci tieghu.** II-Qorti hawnhekk taghraf li n-nomina ta’ espert tal-vu¢i ma
setghetx tintalab gabel Inge Delfosse titla’ tixhed u tikkonferma bil-gurament
li kienet hija li hadet dak ir-recording, izda ladarba dan ma sarx, tinstab ferm
dubjuza dwar ir-rilevanza tat-talba nnifisha, imma dan tghidu biss fir-rigward
tal-ilment migjub quddiemha u mhux ghall-fini ta’ rilevanza tal-imsemmija

talba per se.

Dan iwassal lill-Qorti sabiex tevalwa t-tieni fattur li jirrikjedi ezami tal-imgiba
tar-rikorrent / imputat f'"dawk il-proc¢eduri. Qabelxejn il-Qorti tirrileva li peress
li ma gewx ipprezentati quddiemha I-atti kollha tal-kumpilazzjoni, izda biss il-
verbali, il-Qorti ppruvat tifhem mill-verbal relattiv dak li sehh waqt is-seduta

tal-14 ta’ Frar, 2019.%

[I-Qorti mill-ewwel tirrileva |li ma jidhirx mill-provi li tressqu quddiemha li r-
rikorrent min-naha tieghu kkontribwixxa ghad-dewmien fil-proceduri tal-
kumpilazzjoni. lJirrizulta li r-rikorrent mill-ewwel kien esprima l-oggezzjoni
tieghu ghat-tehid ta’ kampjun tal-vuci tieghu peress |i huwa jgawdi mid-dritt
tas-silenzju'® u hawnhekk ma jirrizultax li l-intimat Avukat Generali ha xi
azzjoni fir-rigward ta’ din l-oggezzjoni. Ghalhekk ma jistax illum jallega li huwa
proprju r-rikorrent li ged jikkaguna d-dewmien lamentat billi ressaq oggezzjoni

ghall-hatra tal-espert inkwistjoni.

B’hekk |-espert ma setax jespleta l-inkarigu moghti lilu u langas il-Qorti ma

setghet taqgra [-Artikoli minhabba ir-rizerva li saret min-naha tal-intimat

14 Verbal seduta 11.04.19 a fol. 50.
15 A fol. 53.
16 1pid.

Avukat Generali li dawn jingraw skont kif jallega r-rikorrent fir-rikors promotur
tieghu. L-uniku evidenza fil-provi tar-rizerva tinstab fil-verbal tas-seduta tal-14
ta’ Frar, 2019, fejn jinghad “Dr. Edward Gatt ghall-imputat jitlob illi jingraw I-
Artikoli llum u dan ’il ghaliex dan huwa it-tielet differiment bl-Artikoli in atti u
skorretement I-istess Artikoli m’humiex jinqgraw minkejja li hemm ir-rizerva”, u
fix-xhieda tal-Ispettur Yvonne Farrugia moghtija fl-ahhar seduta. L-intimat
Avukat Generali sahansitra ma jghid xejn fir-risposta tieghu. Ir-rikorrent
Qorti ma taqbilx ghaliex il-para. (f) tas-subartikolu 370(3) tal-Kap. 9 jiddisponi
li,
“(f) Qabel ma I-qorti tistagsi lill-akkuzat jekk ghandux oggezzjoni li I-kaz tieghu jigi
ttrattat bi procedura sommarja, kif provdut fil-paragrafu (b), il-qorti ghandha
tisma’ dik ix-xhieda ohra li tista’ tigi ndikata mill-Avukat Generali fl-istess nota

li biha jibghat lill-persuna akkuzata sabiex tkun iggudikata mill-qorti fuq
imsemmija skont il-paragrafu (a).”

Fil-kaz odjern I-intimat |-Avukat Generali kien baghat I-Artikoli u dawn ghal xi
raguni li ma tirrizultax bic-¢ar mill-provi, bagghu ma ngrawx mill-Qorti tal-
Magistrati. Meta r-rikorrent iddikjara fis-seduta tal-14 ta’ Frar, 2019, li huwa
ma kienx lest li jaghti kampjun ghall-fini ta’ paragun mar-recording li kien
jinstab fl-atti, ma jirrizultax li l-intimat Avukat Generali rribatta u |-Qorti tal-
Magistrati tat xi digriet fuq il-kwistjoni. Ghalhekk hija kienet tenuta li tghaddi
sabiex tagra I-Artikoli, izda minflok u minkejja li I-Artikoli kienu diga jinstabu fl-
atti, hija ghazlet li tkompli tiddiferixxi I-pro¢eduri anki sahansitra sabiex il-
Prosekuzzjoni tipprezenta nota ta’ sottomissjonijiet dwar it-talba ghall-isfilz

tar-recording.

B’hekk fis-27 ta’ Marzu, 2019, ir-rikorrent intavola I-proceduri odjerni u fit-28
ta’ Marzu, 2018, seduta stante talab lill-Qorti tal-Magistrati ghal soprasessjoni
tal-proceduri quddiemha pendenti |-ezitu tal-proceduri kostituzzjonali. Wara li
[-Prosekuzzjoni oggezzjonat u ntalbet minn dik il-Qorti fis-seduta sussegwenti
tal-11 ta’ April, 2019, sabiex permezz ta’ nota ta’ sottomissjonijiet “..tindika
lill-Qorti xi provi fadilha sabiex taghlaq il-kaz taghha gialadarba I-imputat
iddikjara li mhux lest li jaghti I-kampjun ghall-finijiet tal-inkarigu moghti lil Dr
Martin Bajada u skont dak kwezit fir-rinviju tal-Avukat Generali datat 2 ta’
Jannar 2019”7, il-Qorti fis-seduta ta’ wara akkordat differiment lir-rikorrent
sabiex jezamina dik in-nota u mbaghad halliet il-kawza ghat-30 ta’ Mejju,
2019, ghal digriet fuq it-talba mressga minnu. Dan huwa proprju Il-ahhar
verbal li gie pprezentat mir-rikorrent fis-27 ta’ Mejju, 2019, u ghalhekk din il-
Qorti ma tafx x'gara wara dik id-data tat-30 ta’ Mejju, 2019, u dan filwaqt li
tosserva li ma jirrizultax waqt dawn il-proc¢eduri li |-Prosekuzzjoni ghad

bagghalha provi ulterjuri xi tressaq fil-proceduri tal-kumpilazzjoni |li ged

jinstemghu mill-Qorti tal-Magistrati.

Fid-dawl ta’ dan kollu fejn jirrizulta b’mod I-aktar ¢ar |li ghal darb’ohra I-
proceduri quddiem il-Qorti tal-Magistrati ma waslu mkien f’perijodu ta’ tmien
xhur, u dan ghall-ebda raguni valida skont il-ligi u bl-ebda mod imputabbli lir-

rikorrent, din il-Qorti ssib li I-ilment tieghu huwa gustifikat u ghandu jintlaga’.

Decide

Ghar-ragunijiet premessi I-Qorti tiddeciedi billi tilga’ it-talbiet tar-rikorrent u
filwaqt li tiddikjara li r-rikorrent sofra ksur tad-dritt fundamentali tieghu
ghal smigh xieraq fi zmien ragonevoli kif protett mill-artikolu 39 tal-
Kostituzzjoni u mill-Artikolu 6 tal-Konvenzjoni, tordna sabiex il-Qorti tal-
Magistrati tiddikjara li I-provi tal-Prosekuzzjoni fil-kumpilazzjoni fl-ismijiet Il-
Pulizija (Spettur Yvonne Farrugia) vs Silvio Zammit huma maghluga u ghandha

tghaddi sabiex taqra I-Artikoli.

Bl-ispejjez kollha kontra l-intimat Avukat Generali.

Mogrija.

Onor. Dr Lawrence Mintoff LL.D.
Imhallef

Rosemarie Calleja
Deputat Registratur

